
INTERVISTE ME EKSPERTIN GJERMAN PER BALLKANIN, BODO WEBER

(jithcka varet nga BEja

e Kosovés vetém nése né rregullimin e saj institucional “autonomia” éshté njé |
lloj i “Ahtisaarit plus” pa e pérdorur até emér. Nése jo, ajo do té rrezikonte té |

shndérrohet né njé deré té hapur pér ndarje té mévonshme té Kosovés, qé do

té thoté humbje té veriut, thoté analisti Bodo Weber

Agron Bajrami

Dialogu mes Kosovés dhe Serbisé
ka pér géllim normalizimin e ra-
porteve mes dy vendeve, por ky do
té jeté njé proces i gjaté qé mund té
marré shumé vite. Megjithaté, pro-
cesi po e shtyn Beogradin drejt njo-
hjes graduale té realitetit t€ Kosovés
sé pavarur. Késhtu thoté eksperti
gjerman pér Ballkanin, Bodo Weber,
né njé intervisté pér “Kohén Ditore”.
Weber, gé éshté shkollar prané
Késhillit pér Politiké té Demokra-
tizimit, thoté se dialogu Kosové -
Serbi po shénon pérparim prejse
éshté ndryshuar Qeveria né Serbi,
ndérsa njé masé té madhe té meri-
tave pér shtyrje té kétij procesi né
drejtimin e duhur ai i jep kancelares
gjermane, Angela Merkel, dhe
kushtézimeve gé ajo ia béri Serbisé
né lidhje me Kosovén.

Megjithaté, Weber térheq vérejtjen
pér rreziget qé kércénojné nése pro-
cesi nuk adreson paqartésité né lid-
hje me zgjidhjet e mundshme,
sidomos kur flitet pér veriun e
Kosovés. Njé autonomi pér veriun,
né formén e “Ahtisaarit plus”, do té
mund té ishte e pranueshme vetém
nése ajo nuk rrezikon té shndérro-
het né njé deré té hapur pér ndarje
té mévonshme té Kosovés, apo kri-
jim injé Republika Srpske né veri té
Kosovés, gé do ta bosnjizonte
Kosovén.

Ai po ashtu sheh rrezik edhe nga
veté Bashkimi Evropian dhe ndasité
qé ekzistojné brenda tij.

Koha Ditore: Si do ta vlerésonit di-
alogun deri mé tani? Shihni pér-
parim dhe nése po, a mund té jeté ky
pérparim i pérhershém?

Weber: Duhet ndaré dialogun né
dy faza - dialogu gjaté mandatit té
presidentit Tadiq dhe dialogu i tan-
ishém me president té ri né Serbi
dhe njé geveri té re.

Pérkatésisht, gé kur Gjermania, do
té thoté kancelarja Merkel, e mori
lidershipin e BE-sé né gusht té vitit
2011, dhe u pérball me Beogradin.
Faza e paré ishte e karakterizuar nga
pérpjekjet e regjimit té Tadiqit gé té
manipulojé me BE-né né ményré gé
t'u ikte koncesioneve substanciale
né “dialog” aq sa ka gené e mundur.
Né fazén e dyté, té tanishmen,
shohim pérparim té vazhdueshém,

sado té kufizuar, né bazé té asaj qé
Beogradi éshté véné pérpara zgjid-
hjes mes Kosovés, gé né fakt éshté
vetizolimi, apo integrimi né BE.

KD: A éshté “normalizimi” i
mundur nése Serbia vazhdon té
mbajé pozicionin e tanishém se ajo
kurré nuk do ta njohé Kosovén si té
pavarur, ndérsa Kosova insiston né
géndrimin se nuk do té diskutojé
¢éshtjet e brendshme me Serbiné?

Weber: Kéto jané deklarata ide-
ologjike, maksimalistike, gé tashmé
jané né kontradikté me dialogun
konkret. Qeveria e tanishme né
Beograd né fakt ka nisur té 1évizé
drejt njohjes sé realitetit té pavaré-
sisé sé Kosovés, me gjithé retorikén
konfliktuoze. Dhe né njé rrethané té
tillé, té vendosur nga bashkésia
ndérkombétare, gqé Prishtina té
diskutojé me Beogradin rreth ¢ésht-
jes sé brendshme té Veriut té
Kosovés né fakt do té ndihmojé né
1évizjen drejt kthimit té veriut né njé
céshtje té brendshme té Kosovés.

KD: Si i shihni platformén dhe re-
zolutén qé Serbia i miratoi sé voni né
lidhje me Kosovén?

Weber: Platforma reflekton sfidén
e tanishme té elités sunduese né
Serbi pér té pérkufizuar rrethin si
katror - pérpjekjes gé té pajtojé té
kaluarén dhe bindjet e tyre nga vitet
1990-té me realitetin e vitit 2013. Mé
interesante se sa platformé éshté
transformimi népér té cilin ajo kaloi
né rrugén e vet nga pérmbajtja e
platformés deri né tekstin e rezo-
lutés parlamentare.

KD: Cilat jané rreziget dhe pasojat
negative té dialogut? A shihni ndér-
lidhje mes dialogut dhe pérkeqésimit
té situatés sé pari né veri té Kosovés
e mé pas edhe né Luginén e Pre-
shevés?

Weber: Rreziku kryesor i dialogut
té tanishém éshté se cka do té
ndodhé nése BE-ja, pér shkak té
konflikteve té brendshme, nuk e
mbané Kkursin e tanishém. Ka njé
konflikt té pérhershém né anén e
BE-sé té cilin njeriu mé sé miri e
sheh né Berlin. Né njérén ané, e
kemi menaxhimin e konfliktit Serbi
- Kosové nga ana e BE-sé pérmes
procesit té integrimit né BE, ndérsa
né anén tjetér kriza e BE-sé pro-

vokon mé shumé skepticizém dhe
mé pak pérkrahje brenda Unionit
pér politikén e vet té zgjerimit.
Kancelarja Merkel bén komente té
rregullta né lidhje me nevojén pér té
ngadalésuar integrimin né BE pas
hyrjes sé Kroacisé. Kjo kontradikté
e pérhershme nuk do té shpjeré né
njé ndalje té zgjerimit, pér shkak se
as BE-ja nuk mund t'i pérballojé pa-
sojat gé njé gjé e tillé mund ti keté,
e as shtetet e Ballkanit Peréndimor
nuk kané ndonjé alternativé tjetér
pérvec perspektivés evropiane. Por
do ta bénte punén e BE-sé mé té
lehté nése Gjermania dhe geverité e
tjera gé kérkojné nga Beogradi kon-
cesione té rénda njékohésisht té
mbajné njé piké mé té fugishme
brenda BE-sé pér interesin strategjik
té Unionit né vazhdimin e politikés
sé zgjerimit né Ballkan.

Njé tjetér rrezik géndron né césht-
jes se sa stabile éshté Qeveria e tan-
ishme né Serbi. Nése do té keté,
sikur gé thoné disa, zgjedhje té
parakohshme né Serbi, kjo do té kri-
jonte njé ndalim né negociata.

Sa pér Luginén e Preshevés, nuk
duket e garté se cka e shkaktoi kon-
fliktin atje, por ashiqare se ishte njé
mundési e mirépritur pér Daciqin qé
té mbulojé koncesionet gé kishte
béré né dialog me disa deklarata té
fugishme populiste.

Sa i pérket veriut, éshté e garté se
cdo lévizje nga ana e Beogradit drejt
pranimit té realitetit t&é Kosovés sé
pavarur do té Krijojé njékohésisht
rezistencé né veri.

KD: E shihni autonominé pér
veriun e Kosovés né shkémbim pér
ulése né OKB si njé shkémbim té
mundshém?

Weber: Nése “autonomia” shndér-
rohet né njé emér pér njé zgjidhje in-
stitucionale pér veriun té bazuar né
ato gé jané né Planin e Ahtisaarit,
atéheré po. Pérndryshe, nuk ka
gjasa pér njé shkémbim té tillé me
Prishtinén. Megjithaté, bazuar né
pérvojat e kohés sé fundit me de-
batin rreth uléses né OKB té nisur
nga ambasadori gjerman né Serbi,
jam né dyshim qé cfarédo hapash té
negociuar drejt integrimit té institu-
cioneve té serbéve té Kosovés né veri
brenda strukturés shtetérore té
Kosovés do té cojné né afat té
shkurtér drejt debllokimit nga ana e

Bodo Weber:“Rreziku kryesor i dialogut té tanishém &shté se cka do té
ndodhé nése BE-ja, pér shkak té konflikteve té brendshme, nuk e mbhan
kursin e tanishém”

Beogradit té€ rrugés sé Kosovés drejt
OKB-sé.

KD: Si mund té jepet autonomia
pér veriun pa e rrezikuar bosnjizimin
e Kosovés?

Weber: Vetém nése né rregullimin
e saj institucional “autonomia” éshté
njé lloj i “Ahtisaarit plus” pa e pér-
dorur até emér. Nése jo, ajo do té
rrezikonte té shndérrohej né njé
deré té hapur pér ndarje t€ mévon-
shme té Kosovés, gé do té thoté
humbje té veriut. E madje edhe kjo
nuk do té ishte aq keq sa skenari i
Bosnjés - ku vendosja institucionale
e Republika Srpskas e parandalon
funksionimin e shtetit si térési, jo
vetém si kércénim nga secesioni. Por
né cdo rast kjo do té ishte e pa-
pranueshme edhe pér Prishtinén
edhe pér kryeqytetet e BE-sé gé e
shtyjné procesin e dialogut. Berlini,
pér shembull, éshté shumé i qarté né
kété piké.

KD: A ka BE-ja kapacitet, vullnet
politik dhe stomak qé té garantoj
cfarédo marréveshje qé mund té ar-
rihet rreth veriut?

Weber: Mendoj se rruga gé éshté
shtruar nga Merkel kur ajo mori lid-
ershipin e BE-s€, duke reaguar ndaj
dhunés kundér KFOR-it, e krijoj mo-
mentin e vet, pér shkak té té cilit BE-
ja, Peréndimi do té jené té detyruar
qé té garantojné ato gé do té pajto-
hen rreth veriut né té ardhmen.

KD: Mendoni se ndérmjetésimi i
BE-sé ka qené i suksesshém dhe
vizionar deri mé tani? E di BE-ja ku
do té cojé Ry proces pérfundimisht?

Weber: Né esencé, ky nuk éshté
ndérmjetésim — éshté vendosje e
Beogradit para zgjidhjes: ose BE-ja
ose Kosova — edhe pse né njé
meényreé gjysmé té hapur, me njé per-
spektivé afatgjate. Ky ishte mesazhi
i kancelares Merkel né gjysmén e
dyté té vitit 2011, dhe Kjo e krijoi
bazén pér “ndérmjetésim”. BE-ja, né
fakt vendet kyc gé jané pérfshiré, né

BISEDAT PER NDRYSHIME NE KABINETIN QEVERITAR PRITET TE PERMBYLLEN ME MARREVESHJE TE RE TE KOALICIONIT

PDKja e AKRja “ristartojné” koalicionin

vijon nga ballina

Me doréheqjen e Bedri Hamzés
nga posti i ministrit té Financave, si
dhe me kalimin e ministrit té FSK-sé,
Agim Ceku, nga Partia So-
cialdemokrate e Kosovés né PDK-né
e Thacit, éshté shtuar presioni i Pa-
collit ndaj Thacit pér rishikim té ndar-
jes sé posteve ministrore. Pacolli, gé
né Qeveri ka hyré né emér té Koali-
cionit pér Kosovén e Re, ku pérvec
PSD-sé jané edhe disa subjekte tjera
té vogla, insiston se i takojné
dikasteret gé kané té bé&jné me poli-
tikat ekonomike, duke e pérmendur
posacérisht Ministriné e Zhvillimit
Ekonomik, momentalisht e udhéhe-
qur nga Besim Beqaj i PDK-sé, si njé
gé duhet t'i takojé atij.

Por, né PDK thoné se ¢do kalkulim
duhet béré duke pasur parasysh for-
cén reale politike té cdo subjekti gé
éshté pjesé e Qeverisé.

“PDK-ja ka 36 deputeté, ka 34 pér
gind té elektoratit, dhe ne kemi njé
pérgjegjési. Duam t’i japim hapésiré

Magenta Black

AKR-sé, por nuk mund ti ikim
pérgjegjésisé gqé kemi”, tha pér
gazetén njé zyrtar i larté i PDK-sé,
duke 1éné té kuptohet se jo gjithcka
gé kérkohet nga Pacolli edhe mund
t’i jepet atij.

Bisedat pér “ristartimin” e koali-
cionit geverisés mes PDK-sé dhe
AKR-sé jané intensifikuar pas désh-
timit té negociatave mes Thacit e Ra-
mush Haradinajt dhe Aleancés pér
Ardhméri té Kosovés, pér shkak té
refuzimit nga ana e PDK-sé gé
Haradinajt tia 1éshojé postin e
kryeministrit.

Spekulimet

Té shtunén PDK-ja pérmes njé
deklarate pér shtyp ka demantuar
Radio Kosovén, e cila, duke u thirrur
né burime nga té dyja partité, ka ra-
portuar se tashmé éshté arritur mar-
réveshja pér ndryshimet né kabinetin
geveritar.

Radio Kosova ka raportuar se

“céshtja e emérimeve pothuajse éshté
vendosur” dhe se “deri javén e
ardhshme do té jeté gati pérbérja e
re” e Qeverisé. Sipas Radio Kosovés,
AKR-ja do té marré Ministriné e
Zhvillimit Ekonomik dhe aty do té
emérojé ministér Fadil Ismajlin e
KOSTT-it, ndérsa PDK-ja do té 1évizé
ministrin aktual té MZHE-sé né
postin e ministrit té Integrimeve
Evropiane, né vend té Vlora Citakut.
Veté Citaku, sipas Radio Kosovés, do
té transferohet né krye té Ministrisé
sé Punéve té Brendshme, né vend té
Bajram Rexhepit.

Radio Kosova po ashtu raporton se
ministri Beqaj ka shprehur déshirén
gé né vend té Integrimeve Evropiane
té kalojé né krye té Ministrisé sé Fi-
nancave, por “pér postin e ministrit té
Financave éshté né kombinim aktu-
alisht edhe Safete Hadérgjonaj qé
kryeson Komisionin Parlamentar pér
Financa, si dhe Behxhet Haliti, shefi
aktual i Departamentit té Adminis-
tratés Tatimore”.

Radio Kosova po ashtu raporton se
do té keté lévizje edhe né nivelin e
zévendésministrave, ku AKR-sé
thuhet se do t'i jepen katér poste,
ndérsa “né kéteé rifreskim pozitash né
Ekzekutivin e vendit, né kombinim
pér t'u béré pjesé e strukturés gev-
erisése éshté pérmendur gjithashtu
edhe emri i Kadri Veselit”.

PDK-ja, pérmes komunikatés, ka
demantuar kété raportim té Radio
Kosovés, duke e quajtur até njé
spekulim medial.

“Edhe sot, si disa dité mé paré rreth
pérbérjes sé Kryesisé sé PDK-sé, po
garkullojné informata spekulative
rreth formatimit té Qeverisé€, duke u
pérmendur emra té caktuar; rokada
apo emérime”, ka théné PDK-ja né
reagimin e saj.

“PDK -ja e ndien obligim para opin-
ionit publik, por edhe para medieve
se emrat gé po pérmenden rreth gjoja
formatimit a riformatimit t€ Qeverisé
s’jané gjé tjetér vecse spekulim”, ka
insistuar PDK-ja.

kuotim té pérgjithshém e diné se ku
duhet té shpjeré Kkjo - drejt
mundésimit té njé procesi té nor-
malizimit sikur edhe drejt progresit
té Serbisé né integrimet e BE-sé. Njé
proces gé do té zgjasé shumé vite
dhe gé né fund do té ¢ojé Serbiné qé
né njé ményré kontraktuale té njohé
pavarésiné e Kosovés para se té hyjé
né BE. Ajo gé duket se nuk eksiton
éshté njé plan kryesor i detajuar pér
kété proces afatgjaté.

KD: A ka rrezik qé dialogu té désh-
tojé?

Weber: Véshtiré té parashihet,
posacérisht meqé dinamika e brend-
shme politike né Serbi éshté mjaft e
dhunshme, ndérsa BE-ja dhe krye-
qytetet peréndimore as veté nuk
jané té sigurta se si ti qasen kursit té
ri té Qeverisé serbe.

Njé tjetér céshtje e hapur éshté
nése pérparimi né dialog me autom-
atizém do té mundésojé qé 22
vendet brenda BE-sé t’i bindin 5
anétaret mospajtuese gé té dakordo-
hen me nisjen e procesit té integrimit
né BE pér Kosovén — Marréveshjen e
Stabilizim Asocimit, marréveshjen e
pérkohshme tregtare, liberalizimin e
vizave. Nése jo, kjo do té mundé té
prodhojé presion ndaj Prishtinés qé
té braktisé dialogun.

KD: Cilat mendoni se jané pritjet
nga dialogu né Berlin?

Weber: Berlini pret qé marrévesh-
jet e negociuara té zbatohen dhe pret
qé negociatat e tanishme né dialog
gé njé pjesé nga tri grupet e
kushteve gé Merkel ia prezantoi
presidentit serb Tadiq né gusht 2011,
dhe gé éshté dashur té lihen jashté
né vendim marrjen e BE-sé né lidhje
me statusin e kandidatit pér Serbiné
—shpérbérja e strukturave paralele —
té prodhojné rezultate konkrete. Kjo
do té ishte 1évizja kyc qé Gjermania
té japé pérkrahjen e saj né Késhillin
Evropian gé Serbia té marré datén
pér nisjen e negociatave pér ané-
tarésim.

Rumania mendon pér
njoljen e Kosovés

Prishtiné, 3 mars - Do té ishte
gabim né qofté se Rumania nuk i
merr parasysh ndryshimet dhe pér-
parimet lidhur me Kosovén dhe “té
vazhdojé té mbetet e ngulitur né vijén
e paré sikurse ushtari japonez né
Ogeanin Pagésor pas pérfundimit té
Luftés sé Dyté Botérore, ka théné
ministri i Punéve té Jashtme i Ru-
manisé, Titus Korlacean.

Kété deklaraté ministri Korlacean e
ka béré né njé televizion rumun,
duke iu pérgjigjur pyetjes nése Ru-
mania do ti bashkohet trendit
evropian sa i pérket njohje sé pavaré-
sisé sé Kosovés.

“Né Kosové ekziston njé realitet
politik, té cilin duhet trajtuar né
ményreé inteligjente dhe té hapur “, ka
théné ministri rumun, raporton ag-
jencia serbe e lajmeve Beta.

“Rumania duhet té shikojé me ku-
jdes se sipo zhvillohet dialogu politik
né mes Kosovés dhe Serbisé, i cili
ndérmjetésohet nga pérfagésuesja e
larté e BE-sé pér Politiké té Jashtme,
Catherine Ashton. Ky éshté realiteti
té cilin Bukureshti duhet ta keté
parasysh”, tha ministri i Jashtém
rumun, Korlacean. (telegrafi)



